
CYD ASTUDIAETH ARGAELEDD TIR AR GYFER TAI 
 
BWRDEISTREF SIROL CONWY (AC EITHRIO PARC CENEDLAETHOL 
ERYRI) - EBRILL 2009 
 
ADRODDIAD BLYNYDDOL A GYDLYNWYD AC A GYHOEDDWYD GAN 
ADRAN YR ECONOMI A THRAFNIDIAETH, LLYWODRAETH CYNULLIAD 
CYMRU. 
 
1 CYFLWYNIAD 
1.1 Hwn yw Adroddiad y Cyd Astudiaeth Argaeledd Tir ar gyfer Bwrdeistref Sirol Conwy ac 

fe’i cynhyrchwyd yn unol â Pholisi Cynllunio Cymru a gyhoeddwyd ym mis Mawrth 

2002. 

 

1.2 Mae’r adroddiad hwn yn cyflwyno’r canfyddiadau ar gyfer yr ardal ar ddyddiad sail, sef 
1 Ebrill 2009. Mae’r adroddiad wedi’i baratoi gan grŵp astudio yn unol â’r cyngor a geir 

ym Mholisi Cynllunio Cymru (2002) fel y’i diwygiwyd yng nghyswllt y Bennod Tai gan 

ganllawiau wedi’u diweddaru ac a gyhoeddwyd drwy Ddatganiad Polisi Cynllunio 
Interim y Gweinidog ar Dai (MIPPS) 01/2006, a’r Nodyn Cyngor Technegol (TAN) 1 

diwygiedig: Cyd-astudiaethau Argaeledd Tir ar gyfer Tai (2006). Caiff yr astudiaethau 

eu cynnal yn flynyddol ac mae’r adroddiad hwn yn disodli adroddiad blaenorol 2008 ar 

y Fwrdeistref Sirol. 
 

1.3 Cafodd y grŵp astudio ei gydlynu gan Adran Economi a Thrafnidiaeth Llywodraeth 

Cynulliad Cymru (yr Adran Menter, Arloesi a Rhwydweithiau gynt) ac roedd yn 
cynnwys yr Awdurdod Unedol, Ffederasiwn yr Adeiladwyr Tai, Asiantaeth yr 

Amgylchedd Cymru, a chymdeithasai tai lleol.  

 
1.4 Yr oedd yr astudiaeth yn cynnwys trafodaethau am ddyraniadau tir unigol a 

chaniatadau cynllunio ar sail ardal ac yr oedd hefyd yn cynnwys ystyriaeth o’r gyfradd 

debygol o gynnydd wrth adeiladu ar bob safle ac archwiliad, lle bo hynny’n briodol, o’r 

problemau a fyddai’n rhwystr rhag darparu cyflenwad digonol.  

1.5 Mae’r adroddiad sy’n dilyn yn cynrychioli barn y grŵp a fu’n ymwneud â’r gwaith o’i 
baratoi ac mae unrhyw bwyntiau o wahaniaeth barn o fewn y grŵp, na chawsant eu 

datrys drwy gyd-drafod, wedi’u cofnodi felly ac wedi’u cynnwys yn Rhan 3 yr 

Adroddiad.  
 

1.6 Mae copi o’r adran berthnasol o Bolisi Cynllunio Cymru, fel y’i diwygiwyd, ynghyd â 

TAN1 (2006) wedi’u hatodi yn Atodiad 4. 

2. RHAN 1: YR AROLWG 
2.1 Gofynion Polisi Cynllunio Cymru (fel y’i diwygiwyd gan Ddatganiad Polisi 

Cynllunio Interim y Gweinidog (MIPPS 01/06) 
2.1.1 Mae paragraff 9.2.3 o Bolisi Cynllunio Cymru (fel y’i diwygiwyd) yn datgan fod yn rhaid 

i awdurdodau cynllunio lleol sicrhau bod tir digonol ar gael mewn gwirionedd, neu y 

bydd yn dod ar gael, i ddarparu cyflenwad 5 mlynedd o dai.  
2.1.2 Er mwyn bod ar gael mewn gwirionedd, mae’n rhaid i’r safleoedd fodloni’r amrywiol 

feini prawf gofynnol a nodir yn TAN 1 (2006). 

2.1.3 Fel y nodir yn TAN 1(2006), Para. 7.1.1, er mwyn iddynt gael eu cynnwys yn y Cyd 
Astudiaethau Argaeledd Tir ar gyfer Tai, mae’n rhaid iddynt fodloni o leiaf un o’r 

amodau a ganlyn: 

 caniatadau cynllunio amlinellol neu lawn at ddibenion preswyl; neu  

 dylai’r tir fod wedi’i ddynodi at ddibenion preswyl mewn cynllun datblygu 

mabwysiedig.  

2.1.4 Er mwyn gallu cymharu’r tir sydd ar gael gyda’r ddarpariaeth tai yn y cynllun datblygu 
mabwysiedig, caiff y safleoedd eu categoreiddio yn ôl eu hargaeledd. Mae’r 

categoreiddio’n sefydlu pryd y bydd y gwaith o ddatblygu safle, neu ran o safle, yn 

debygol o gael ei gwblhau. Mae neilltuo safle i sawl categori yn dangos pa mor gyflym 

y disgwylir i’r datblygiad fynd rhagddo.  

2.2 Dull 
2.2.1 Mae’r grŵp wedi cyfarfod i ystyried pob safle o 10 neu ragor o unedau sy’n bodloni’r 

meini prawf gofynnol i gael eu cynnwys yn yr astudiaeth, er mwyn bwrw amcan 
ynghylch nifer y tai sy’n debygol o gael eu cwblhau o fewn y cyfnod o 5 mlynedd ac i 

gytuno ar gategori pob safle. Mae copïau o’r rhestri sy’n nodi’r safleoedd unigol a 

ystyriwyd gan y grŵp ynghlwm yn Atodiad 3. Nodir y canfyddiadau yn Tabl 1 isod a 
cheir crynodeb ohonynt ym mharagraffau 3-6. 

2.2.2 Gall safleoedd bach gyda llai na 10 uned, nad ydynt drwy ddiffiniad wedi’u hasesu’n 

unigol yn yr astudiaeth hon, wneud cyfraniad pwysig tuag at ddiwallu anghenion tai. I 

gydnabod hyn, fel mewn astudiaethau blaenorol, mae asesiadau o’r tai sy’n debygol o 
gael eu cwblhau ar safleoedd bach yn ymddangos mewn troednodyn yn Nhabl 1 a 

rhoddwyd ystyriaeth iddynt yn yr ymarferiadau cymharu yn Rhannau 2 a 3 o’r 

adroddiad.  

2.2.3 Mae asesiad o’r nifer o dai sy’n debygol o gael eu cwblhau ar safleoedd bach dros y 

cyfnod pum mlynedd wedi’i seilio ar y gyfradd gwblhau ar safleoedd bach yn y 

Fwrdeistref Sirol dros y pum mlynedd flaenorol.  
2.2.4 Dylid nodi bod y wybodaeth cyflenwad tir yn Nhabl 1 yn cynnwys addasiadau ar 

safleoedd mawr a bod y lwfans safleoedd bach hefyd yn cynnwys addasiadau ar 

safleoedd o lai na 10 uned.  
 
2.3 Gofynion ychwanegol TAN 1 (2006) 
2.3.1 Fel Astudiaeth flaenorol 2008, mae’r Astudiaeth hon yn ymgorffori gwybodaeth 

ychwanegol yn unol â gofynion TAN 1 (2006). Mae hyn yn cynnwys mesur nifer y tai a 

gwblhawyd o safbwynt:  

 unedau tai’r farchnad agored a thai fforddiadwy;  

 Tir Llwyd a Thir Glas;  

 anheddau yn ôl math o dŷ; a, 

 Safleoedd yr effeithir arnynt gan berygl llifogydd.  

2.3.2 Mae Adroddiad yr Astudiaeth hefyd yn cynnwys data ar sut y mae’r sefyllfa cyflenwad 
tir yn y dyfodol yn debygol o ddarparu ar gyfer darpariaeth tai fforddiadwy, datblygu ar 

dir sydd wedi’i ddatblygu’n flaenorol a pha lefel ragdybiedig o ddarpariaeth sy’n 

debygol o ddod ymlaen o safleoedd sydd dan fygythiad llifogydd.  
2.3.3 Cydnabyddir na fydd arwyddocâd i bob un o’r ffactorau hyn yn ardal pob awdurdod 

ond, lle ystyrir bod materion o’r fath yn berthnasol, gallai fod yn briodol cynnwys 

sylwebaeth neu dabl canlyniadau yn yr adroddiad ar yr astudiaeth. 



 10 

3. Canfyddiadau ffeithiol  
3.1 Ar ddyddiad sail yr astudiaeth, 1 Ebrill 2009, fe fyddai cyfanswm y cyflenwad tir ar 

safleoedd o 10 neu ragor o unedau ym Mwrdeistref Sirol Conwy yn galluogi adeiladu 
2279 o anheddau. O’r rhain, roedd 1282 wedi’u dynodi’n rhai a fyddai’n cyfrannu at y 

cyflenwad pum mlynedd. Wrth gynnwys safleoedd o lai na 10 uned, cafwyd cynnydd o 

677 annedd pellach yn y cyflenwad tir pum mlynedd yn y Fwrdeistref Sirol i 1959 o 
anheddau. Gwelir y wybodaeth hon yn Nhabl 1 isod. Mae Diagram 1 yn Atodiad 2 yn 

dangos natur amrywiol y sefyllfa cyflenwad tir ym Mwrdeistref Sirol Conwy ers 2003.  

 
3.2 Y tu allan i’r cyflenwad 5 mlynedd, roedd categori 3(i) yn cynnwys 978 o anheddau 

pellach, gydag 19 ychwanegol yng nghategori 3(ii). 

 

3.3 Roedd 188 o anheddau’n cael eu hadeiladu ar safleoedd mawr yng Nghonwy ar y 
dyddiad sail, o gymharu â 160 yn y flwyddyn flaenorol.  

 

3.4 Ar safleoedd mawr, cafodd cyfanswm o 170 o anheddau (pob un yn breifat) eu 

cwblhau dros y cyfnod 1 Ebrill 2008 hyd at 31 Mawrth 2009, gyda 162 o anheddau 

pellach yn cael eu cwblhau ar safleoedd bach. Mae hyn yn rhoi cyfanswm ffigur 

cwblhau 12 mis i Fwrdeistref Sirol Conwy o 332 o anheddau.  
 

3.5 Nid oedd unrhyw safleoedd Cynllun heb ei Fabwysiadu yn yr astudiaeth, ac nid oedd yr 

un safle yn disgwyl i Gytundeb adran 106 gael ei gwblhau.  

TABL CYFLENWAD TIR 
 
Tabl 1:  Tir ar gael ar gyfer tai ar 1 Ebrill 2009 
 
Safleoedd a all gynnal 10 neu ragor o unedau ym Mwrdeistref Sirol Conwy  
 
 

 
 
Cyflenwad pum mlynedd: 

   

Preifat 1118 

Cymdeithasau Tai/Cyhoeddus 164 
Cyfanswm 1282 

 

Mae safleoedd bach a all gynnal llai na 10 uned yn cyfrannu 677 annedd pellach at y tir sydd 

ar gael ar gyfer tai o fewn pum mlynedd.  

 

Cyfanswm y cyflenwad tir pum mlynedd, gan gynnwys safleoedd bach =  1282 + 677  = 1959 
annedd. 
 

 
Unedau 
Arfaethedig 

Arwynebedd 
(Ha) 

CATEGORI Unedau a 
Gwblhawyd Adeil’u 1 2 2* 3(i) 3(ii) 

Sector 
Preifat 2096 65.01 146 63     909 0 978  0      170 

Sector 
Cyhoeddus/ 
Cymdeithas 
Tai 

       183 3.72 42 0 122     0 0   19          0 

Cyfanswm       2279 68.73 188 63 1031  0  
 

978 
 

19      170 

4. Rhan 2: Ymarferiad Cymharu Cyflenwad Tir  
4.1 Sail y gymhariaeth 
4.1.1 Mae’n ofynnol yn ôl TAN 1 (2006) fod adroddiad yr astudiaeth yn ymgorffori asesiad o 

ddigonolrwydd y cyflenwad tir a ddynodwyd, fel rheol ar sail y ‘dull gweddilliol’, h.y. 

dylid cymharu’r tir sydd ar gael â’r angen gweddilliol, a gaiff ei ddiffinio fel cyfanswm y 

rhagwelir y bydd ei angen llai’r tai a gwblhawyd hyd yma. 
 
4.1.2 Mae Polisi Cynllunio Cymru’n nodi y dylai tir digonol fod ar gael mewn gwirionedd, neu 

y bydd yn dod ar gael, i ddarparu cyflenwad tir pum mlynedd ar gyfer tai. Dylid barnu 
hyn yn unol ag amcanion cyffredinol y Cynllun Datblygu a maint a lleoliad y datblygiad 

sydd i gael ei ddarparu. 

 
4.1.3 Mae TAN 1 (2006) yn cynghori y dylid mesur y cyflenwad tir yn erbyn y ddarpariaeth tai 

sy’n weddill yn y Cynllun Datblygu (h.y. y gymhariaeth weddilliol). Mewn rhai achosion, 

pan fo’r Cynllun Datblygu Cymeradwy neu Fabwysiedig yn ymdrin â rhan yn unig o 

gyfnod yr astudiaeth Argaeledd Tir, mae’r TAN yn cynghori y gellir defnyddio 

addasiadau cyhoeddedig i gyfrifo’r cyflenwad tir.  
 
4.1.4 Yng Nghonwy, ar ddyddiad sail yr astudiaeth, nid oedd Cynllun Lleol Mabwysiedig ar 

gyfer y Fwrdeistref Sirol gyfan. Er bod gwaith wedi dechrau ar Gynllun Datblygu Lleol 
newydd ar gyfer yr ardal, rhoddwyd terfyn ar y gwaith ar y Cynllun Datblygu Unedol a 

oedd yn cael ei ddatblygu ac ni chyrhaeddodd y cam adneuo. 

 
4.1.5 Mae ardal Bwrdeistref Colwyn gynt o’r Fwrdeistref Sirol wedi’i chynnwys yng Nghynllun 

Lleol Mabwysiedig Bwrdeistref Colwyn, a gafodd ei fabwysiadu y mis Mawrth 1999 ac 

sy’n cynnwys y ffigurau datblygu tai ar gyfer y cyfnod rhwng 1996 a 2006. 
Cymeradwywyd Cynllun Fframwaith Gwynedd ym 1993 ac mae’n cynnwys ffigurau 

gofynion am y cyfnod hyd at 2006 ar gyfer Ardal Bwrdeistref Aberconwy gynt. Mae 

cyfnod yr astudiaeth (2008-2013), felly, yn gyfan gwbl y tu allan i gyfnod y cynlluniau 

datblygu.  
 
4.1.6 O ystyried diffyg cynllun cyfredol y gellid seilio cymhariaeth arno, cytunodd y Grŵp 

mai’r gymhariaeth fwyaf priodol o’r cyflenwad tir fyddai honno sy’n seiliedig ar dai a 

gwblhawyd yn y gorffennol. Yn Nhabl A sy’n dilyn, felly, ceir manylion y tai a 

gwblhawyd yng Nghonwy dros y pum mlynedd diwethaf ac, yn Nhabl B, ceir 
cymhariaeth o’r cyflenwad tir pum mlynedd a ddynodwyd ym Mholisi Cynllunio Cymru 

gyda chyfradd gyfartalog o’r tai a gwblhawyd yn flynyddol dros y cyfnod hwn o bum 

mlynedd. 
 

Tabl A: Tai a gwblhawyd yn y gorffennol – Bwrdeistref Sirol Conwy 
 

 
2004-2005 2005-2006 2006-2007 2007-2008 

 
2008-2009 

 
Bwrdeistref 
Sirol 
Conwy 419 384 301 421 332 

 

4.1.7 Yn Nhabl B isod ceir cymhariaeth o gyflenwad tir Polisi Cynllunio (Cymru) wedi’i seilio 

ar y gyfradd adeiladu gyfartalog yn y Fwrdeistref Sirol ers 2004. 
 

Tabl B: Cymhariaeth seiliedig ar gyfraddau adeiladu cyfartalog 2004-2009  
Safleoedd Polisi Cynllunio Cymru yn unig  
 

 
 Cwblhawyd 

2004-2009  
 
 
 

(a) 

Cwblhawyd yn 
Flynyddol ar 
Gyfartaledd 
(2004-2009) 

 
 

(b) = (a) ÷ 5 

Cyfanswm y 
Tir sydd Ar 
Gael erbyn  

2014 (ar 
1.4.2009)   

 
(c) 

Cyflenwad Tir 
Polisi 

Cynllunio 
Cymru mewn 
Blynyddoedd  

 
 

(d) = (c) ÷ (b) 
Bwrdeistref 
Sirol Conwy  

 
1857 

 
371 

 
       1959 

 
       5.28 

 

4.1.8 Gellir gweld o’r tablau fod gan Gyngor Bwrdeistref Conwy, ar sail cymhariaeth gyda’r 

gyfradd adeiladu gyfartalog (371) ers 2004, gyflenwad tir yn unol â Pholisi Cynllunio 
Cymru sy’n cyfateb i 5.28 o flynyddoedd.  

  

4.1.9 Roedd yn ofynnol hefyd i’r Astudiaeth nodi faint o dai a gwblhawyd yn ôl y math o 
annedd a dangosir hyn yn ffigur 1 isod. 

Ffig.1 Unedau a Gwblhawyd ar Safleoedd Mawr yn ôl math o annedd (2008-2009) 

4.2 Datblygu Tir Llwyd a Thir Glas  
4.2.1 Er bod cyfarwyddyd y Llywodraeth o blaid darparu amrediad o safleoedd ar gyfer 

datblygu tai, mae cyfarwyddyd diweddar yn argymell rhoi pwyslais ar ddatblygu 

safleoedd tir llwyd (h.y. tir sydd wedi’i ddatblygu’n flaenorol)  
 
4.2.2 Caiff ei gydnabod, fodd bynnag, fod safleoedd tir llwyd yn aml yn dioddef o rwystrau 

ffisegol neu berchenogaeth a all olygu eu bod yn anoddach eu datblygu. 
 
4.2.3 Er mwyn cynorthwyo gyda darparu gwybodaeth ac i fonitro’r sefyllfa o ran safleoedd tir 

llwyd mae’r astudiaeth, yn ffigur 2 isod, yn gwahanu’r cyflenwad pum mlynedd a 

chyfanswm y cyflenwad ar safleoedd o 10 annedd neu fwy ym Mwrdeistref Sirol 

Conwy, yn elfennau o Dir Glas a Thir Llwyd.  

 

Ffig. 2: Dadansoddiad o’r cyflenwad tir llwyd/tir glas ar gyfer tai 
 

 
 

4.2.4 Dengys ffigur 2 fod cyfran sylweddol (43.4%) o gyfanswm y cyflenwad tir ar safleoedd 

mawr ym Mwrdeistref Sirol Conwy wedi’i lleoli ar safleoedd tir llwyd. O gymharu’r 

sefyllfa yn 2008, gwelir bod cyfran y safleoedd tir llwyd mawr wedi cynyddu o 42.36% i 

43.4% ar gyfanswm y cyflenwad tir.  

4.2.5 O’r anheddau fydd ar gael o fewn y cyfnod pum mlynedd, mae canran y tir llwyd yn 
sylweddol uwch, sef 59%, gostyngiad o ffigur y flwyddyn flaenorol o 63%. 

 
4.2.6 Mae ffigur 3 isod, yn yr un modd, yn dangos nifer y tai a gwblhawyd dros y cyfnod 12 

mis, wedi’u rhannu rhwng Tir Glas a Thir Llwyd; gellir gweld bod y mwyafrif o’r tai a 

gwblhawyd ar safleoedd tir llwyd.  
 

Ffig. 3: Cymhariaeth tir glas/tir llwyd o ran tai a gwblhawyd ar  safleoedd mawr 
2008– 2009 

 

Tai a Gwblhawyd ar Safleoedd Mawr 2008 - 2009

91
79

Tir glas

Tir llwyd

 
 

4.2.7 Bydd y cyfraniad tir llwyd/tir glas yn parhau i gael ei fonitro mewn astudiaethau yn y 
dyfodol. 

4.1 Tai fforddiadwy 
4.3.1 Er mwyn cynorthwyo gyda darparu gwybodaeth ac i fonitro’r sefyllfa o ran tai 

fforddiadwy, yn Ffigur 4 isod mae’r astudiaeth yn gwahanu’r cyflenwad tir pum mlynedd 

a’r cyfanswm cyflenwad tir ar safleoedd mawr ym Mwrdeistref Conwy i ddangos 
elfennau tai fforddiadwy.  

 

Ffig.4: Cyfraniad Tai Fforddiadwy i’r Cyflenwad Tir Pum Mlynedd a’r Cyfanswm 
Cyflenwad Tir 

4.3.2 Dengys Ffigur 4 uchod bod oddeutu 25% at ei gilydd o gyfanswm cyflenwad tai 

Bwrdeistref Sirol Conwy yn dai fforddiadwy.  
 
4.3.3 O’r anheddau sydd ar gael yn ystod y cyfnod pum mlynedd, mae canran y tai 

fforddiadwy ychydig yn uwch, sef 27.37 %.  
 
4.3.4 Yn yr un modd, mae ffigur 5 yn dangos y tai a gwblhawyd dros y cyfnod o 12 mis, 

wedi’u rhannu rhwng tai fforddiadwy a thai’r farchnad agored; gellir gweld bod 20 

(11.76%) yn dai fforddiadwy a bod 150 (88.24%) yn dai ar gyfer y farchnad agored.  

Fig. 5: Cymhariaeth rhwng y tai fforddiadwy a gwblhawyd a chyfanswm y tai a 
gwblhawyd dros gyfnod o 12 mis (Ebrill 2008 – 2009) 

150

20

Tai marchnad a
gwblhawyd
Tai fforddiadwy a
gwblhawyd

 
 
4.3.5 Bydd y cyfraniad tai fforddiadwy yn parhau i gael ei fonitro mewn astudiaethau yn y 

dyfodol.  

 
4.1 Safleoedd sydd mewn perygl o lifogydd 
4.4.1 Er mwyn cynorthwyo gyda darparu gwybodaeth ac i fonitro’r safleoedd lle mae perygl o 

lifogydd, yn ffigurau 6 a 7 isod mae’r astudiaeth yn gwahanu’r cyflenwad tir pum 

mlynedd a’r cyfanswm cyflenwad ar safleoedd o 10 neu ragor o anheddau yn ôl eu 

lleoliad mewn parthau perygl llifogydd. 
 
4.4.2 Mae pob safle sydd yn y cyflenwad pum mlynedd ar gael i adeiladu arno. Lle mae 

perygl o lifogydd ni fydd caniatâd cynllunio ond wedi cael ei roi ar sail asesiad o’r 
perygl llifogydd a chyngor Asiantaeth yr Amgylchedd Cymru ac asiantaethau 

perthnasol eraill. Lle bo perygl llifogydd yn atal datblygiad rhag digwydd ar hyn o bryd, 

bydd wedi cael ei roi yng nghategori 3(i), ac ni fydd wedi’i gynnwys yn y cyflenwad pum 
mlynedd.  

 
4.4.3 Disgrifiad o’r Parthau fel y’u disgrifir yn TAN 15 a’u defnydd o fewn y fframwaith 

rhagofalon:  

C1:  Ardaloedd o’r gorlifdir sydd wedi’u datblygu ac sy’n cael eu gwasanaethu 

gan isadeiledd sylweddol, gan gynnwys amddiffynfeydd rhag llifogydd. Fe’i 
defnyddir i ddangos y gall datblygiad fynd rhagddo yn amodol ar 

ganlyniadau’r prawf cyfiawnhad, gan gynnwys derbynioldeb y canlyniadau 

C2: Ardaloedd o’r gorlifdir sydd heb isadeiledd sylweddol i’w hamddiffyn rhag 
llifogydd. Fe’i defnyddir i ddangos mai dim ond datblygiadau llai agored i 

niwed ddylai gael eu hystyried yn amodol ar ganlyniadau’r prawf cyfiawnhad, 

gan gynnwys derbynioldeb y canlyniadau. 
 
Ffig. 6a: Safleoedd lle mae perygl llifogydd o fewn y cyflenwad cyfan 

 
Ffig. 6b 

 

Dadansoddiad o'r Cyflenwad Tir Cyfan mewn perthynas â 
materion llifogydd 

995

1284

Tir â chyfyngiadau
llifogydd
Tir heb gyfyngiadau
llifogydd 

 

 
 
4.4.4 O’r cyflenwad tir cyfan ar safleoedd mawr, gellir gweld o ffigurau 6a a 6b bod 48 o’r 

2279 annedd mewn Parth C1, 835 mewn ardaloedd a gwmpasir gan Barthau C1 ac 

C2, a bod 112 mewn Parth C2 yn unig. 
 
4.4.5 Felly, fel y dengys ffigurau 6a a 6b, o’r cyflenwad cyfan ar safleoedd mawr, mae 

36.63% ar safleoedd mewn Parthau C1 ac C2, 0.2 % mewn Parth C1, a 4.9% mewn 

Dadansoddiad o'r Cyflenwad Tir mewn perthynas â materion 
llifogydd o fewn y Cyflenwad Cyfan 

Parth C2 h.y. effeithir ar 43.66 % o gyfanswm y cyflenwad tir ar safleoedd mawr i ryw 
raddau neu’i gilydd.  

 
Ffig. 7a: Safleoedd lle mae perygl llifogydd o fewn y cyflenwad 5 mlynedd 
 

 
 

Ffig. 7b 
 
 

 
4.4.6 O’r cyflenwad tir 5 mlynedd o 1282 annedd, gwelir o ffigur 7 bod 0 mewn Parth C1, 182 

mewn ardaloedd a gwmpasir gan Barthau C1 ac C2 a bod 112 mewn Parth C2 yn unig  
 
4.4.7 O gyfanswm y cyflenwad 5 mlynedd, gellir gweld o ffigurau 7a a 7b bod 14.19% ar 

safleoedd sydd mewn Parthau C1 ac C2 a bod 8.73 % mewn Parth C2 yn unig, h.y. 

Dadansoddiad o'r Cyflenwad Tir 5 Mlynedd mewn perthynas â 
materion llifogydd 

effeithir ar 22.93% o’r cyflenwad tir pum mlynedd gan berygl o lifogydd i ryw raddau 
neu’i gilydd.  

 

4.4.8 Mae’r ffigurau uchod yn cynnwys 105 o unedau ar y safle yn Llysfaen yn y cyflenwad 
pum mlynedd. Nid yw’r safle o fewn Parth C1 na Pharth C2.  

 

4.4.9 Bydd effaith perygl llifogydd ar y cyflenwadau tir yn parhau i gael ei fonitro mewn 
astudiaethau yn y dyfodol.  

5 Crynodeb 
5.1 Sail yr asesiad 
5.1.1 O ystyried cyfnod amser yr astudiaeth ac am nad oedd Cynllun Lleol Mabwysiedig na 

CDU ar gyfer ardal yr astudiaeth yn ei chyfanrwydd, cytunodd y grŵp y dylid defnyddio 

ffigurau tai a gwblhawyd y gorffennol fel sail i gyfrifo’r cyflenwad tir.   
 
5.2 Cyflenwad pum mlynedd 
5.2.1 Ar hyn o bryd, mae digon o dir ar gael i adeiladu 1959 annedd o fewn y pum mlynedd 

nesaf yn unol â’r gofynion ym Mholisi Cynllunio Cymru. Mae’r ffigur hwn yn cynnwys 
1282 ar safleoedd mawr o 10 neu ragor o unedau a 677 ar safleoedd bach o lai na 10 

uned.  

 
5.2.2 Ar sail y gymhariaeth gyda’r gyfradd adeiladu ers 2004, mae’r cyfanswm  cyflenwad tir 

yng Nghonwy yn 5.28 mlynedd. 
 
5.3 Tai a gwblhawyd  
5.3.1 Cwblhawyd cyfanswm o 332 o dai ym Mwrdeistref Sirol Conwy yn ystod y cyfnod 

rhwng 1 Ebrill 2007 hyd at 31 Mawrth 2008. Roedd 162 o’r rhain ar safleoedd bach o 

lai na 10 uned.  
 
5.4 Safleoedd tir llwyd/tir glas  
5.4.1  Mae’r adroddiad yn cynnwys dadansoddiad o gyfansoddiad y cyflenwad tir cyfan a’r 

cyflenwad tir pum mlynedd ar safleoedd mawr, wedi’i rannu’n dir llwyd a thir glas. 
Dengys y dadansoddiad hwn fod oddeutu 43.39% o gyfanswm y cyflenwad tir yn 

safleoedd tir llwyd (wedi’u datblygu o’r blaen) a bod 58.97% sylweddol o’r cyflenwad 

pum mlynedd ar dir llwyd.  
 
5.5 Tai fforddiadwy 

5.5.1 Mae’r astudiaeth yn cynnwys gwybodaeth ynglŷn â nifer y tai fforddiadwy sy’n dod 
gerbron yn y Fwrdeistref Sirol, ynghyd â chymhariaeth o’r tai fforddiadwy a gwblhawyd 

a’r cyfanswm a gwblhawyd. Mae cyfanswm o 351 o unedau tai fforddiadwy o fewn y 

cyflenwad pum mlynedd, sef cyfanswm o 27.37% o’r holl dai o fewn y cyflenwad.  

5.5.2 Dros y 12 mis diwethaf, cafodd 20 uned fforddiadwy eu cwblhau ar safleoedd mawr 
allan o gyfanswm o 170. 

 

5.6 Safleoedd sydd mewn perygl o lifogydd  
5.6.1 Mae’r astudiaeth yn cynnwys gwybodaeth am safleoedd sydd mewn perygl o lifogydd. 

Caiff cyfanswm safleoedd C1 ac C2 eu cymharu yn erbyn y cyflenwad cyfan a’r 

cyflenwad 5 mlynedd.  
 
5.6.2 Dengys y gymhariaeth hon fod materion perygl llifogydd yn effeithio ar oddeutu 43.66% 

o’r cyflenwad tir cyfan ar gyfer tai, ac yn effeithio ar 22.93% o’r cyflenwad tir pum 
mlynedd ar gyfer tai.  

